
	Ferdinand II.: Abtruck / Einer Käyserlichen Declaration. So Ihre Käyserl: May: wegen deß Geistlichen vorbehalts / beym ReligionsFrieden / unnd daher rührenden restitution, der Geistlichen Gueter herauß kommen lassen / auch nachzutrucken anbefohlen

	







den vnmittelbahren Ständen / jhren Glauben / Kirchengebrauch / Ordnung vnnd Ceremonien anzustellen erlaubt / auch das sie in demselben / von niemands verhindert werden sollen / ernstlich gebotten) mit allem fleisse die Acta des Reichstages / anno 1555. vnter dem ReligionFrieden / vbersehen / vnd Vns darauß vmbständlichen berichten lassen / was dieses Punctes halben fürgelauffen / Auß welchem wir dann befunden / daß zwaar anfanges grosser Streyt / hierüber fürgefallen / vnnd die Augspurgische Confeßionverwandte starck darauff getrungen / Das der andern Stände Vnterthanen / gleichfals die Augspurgische Confeßion möchte frey gelassen / vnnd deßwegen eine sonderbahre Clausula im ReligionFried gebracht werden.

Es haben aber die Catholische dasselbe / keines weges eingehen wollen / sondern dagegen angezogen / Daß solches zu lauterm Auffruhr / Vngehorsam vnd Vnwillen / zwischen Herrschaften vnd Vnterthanen / vrsach gebe / Vnd weil sie den andern Ständen nicht fürschrieben / wie sie es mit ihren Vnterthanen halten sollen / so were es vnbillig/ daß sie dießfals / den Catholischen / Gesetz vnd Ordnung geben wolten / Sie die Catholischen gedächten / ihre Seele / so wol als andere zu versorgen / Vnnd könten derowegen nicht gedulden / das ihren Vnterthanen / raum vnnd lufft gegeben würde / einer andern


Empfohlene Zitierweise:
Ferdinand II.: Abtruck / Einer Käyserlichen Declaration. So Ihre Käyserl: May: wegen deß Geistlichen vorbehalts / beym ReligionsFrieden / unnd daher rührenden restitution, der Geistlichen Gueter herauß kommen lassen / auch nachzutrucken anbefohlen. Johan Hallervord, Rostock 1629, Seite 27. Digitale Volltext-Ausgabe bei Wikisource, URL: https://de.wikisource.org/w/index.php?title=Seite:Restitutionsedikt_VD17_3-626243N.pdf/32&oldid=- (Version vom 1.8.2018)

